
Taqsima  B
____________________________________________________________________

Suppliment tal-Gazzetta tal-Gvern ta’ Malta Nru. 20,365, 12 ta’ Marzu, 2020 

A.L. 41 tal-2020

ATT DWAR IS-SAĦĦA PUBBLIKA
(KAP. 465)

Ordni tal-2020 dwar l-Għeluq tal-Iskejjel

BIS-SAĦĦA tas-setgħat mogħtija bl-artikolu 27(ċ) tal-Att dwar
is-Saħħa Pubblika, is-Suprintendent tas-Saħħa Pubblika għamlet dan l-
ordni li ġej:-

Titolu.1. It-titolu ta’ dan l-ordni huwa l-Ordni tal-2020 dwar l-
Għeluq tal-Iskejjel. 

Tifsir.2. F’dan l-ordni, kemm-il darba r-rabta tal-kliem ma teħtieġx
xort’oħra: 

"skola" tfisser istituzzjoni li r-riżorsi tagħha kemm ta’
persuni u kemm ta’ oġġetti huma ordinati sabiex jitmexxew ’il
quddiem l-edukazzjoni u t-taħriġ ta’ persuni oħra permezz tat-
tixrid tat-tagħrif u t-tkabbir tat-tagħlim u għandha tinkludi: 

(a) ċentri għall-ħarsien tat-tfal; 

(b) ċentri tal-kindergarten;

(ċ) Kulleġġi;

(d) Sixth Forms/Skejjel Sekondarji Ogħla; 

(e) l-Università ta’ Malta; 

(f) istituzzjonijiet edukattivi terzjarji oħra; 

(g) istituzzjonijiet ta’ edukazzjoni avvanzata u
ogħla; u 

(h)  skejjel tat-tagħlim tal-Ingliż; u

Kap. 465. 
"Suprintendent" għandu jkollha l-istess tifsira kif mogħtija

lilha fl-Att dwar is-Saħħa Pubblika. 

Għeluq tal-
iskejjel. 

3. Is-Suprintendent b’dan tordna l-għeluq tal-iskejjel kollha
għall-istudenti u l-edukaturi bejn it-13 ta’ Marzu 2020 u l-20 ta’ Marzu
2020, iż-żewġ dati inklużi: 

Iżda s-Suprintendent tista’ b’avviż fil-Gazzetta testendi l-
għeluq tal-iskejjel għal impjegati oħra assenjati fl-iskejjel:

VERŻJONI ELETTRONIKA

Iżda wkoll is-Suprintendent tista’, jekk tqis xieraq, testendi
l-għeluq tal-iskejjel kollha b’avviż ippubblikat fil-Gazzetta. 

VERŻJONI ELETTRONIKA




